
 
 

    ᐱᕙᓪᓕᐊᔪᑦ ᑐᓴᕋᑦᓴᑦ 
 

 
 

ᓄᓇᕗᑦ ᒐᕙᒪᒃᑯᖏᑦ ᐱᓕᕆᔨᑖᖅᑐᑦ ᓄᐊᑦ ᔅᑲᐃ ᖃᐅᔨᒪᔨᑕᕐᓂᒃ (North Sky 
Consulting) ᐋᖅᑭᑦᓱᐃᓂᐊᕐᓗᑎᒃ ᓄᓇᕗᒻᒥ ᖃᓄᒃᑲᓐᓂᖅ ᕿᒥᕐᕈᐃᓂᕐᒥᒃ 

 
ᐃᖃᓗᐃᑦ, ᓄᓇᕗᑦ (ᒪᐃ 21, 2009) - ᓄᓇᕗᑦ ᒐᕙᒪᒃᑯᖏᑦ ᐋᖅᑭᑦᓯᓯᒪᔪᑦ ᓄᐊᑦ ᔅᑲᐃ ᖃᐅᔨᒪᔨᑕᕐᓂᒃ 
(North Sky Consulting) ᖃᐅᔨᓴᐃᖁᓪᓗᒋᑦ ᑭᒃᑯᑐᐃᓐᓇᕐᓂᓪᓗ ᑐᓴᕆᐊᕐᕕᖃᖃᑦᑕᖁᓪᓗᒋᑦ ᐊᑕᖏᖅᑐᒥᒃ 
ᕿᒥᕐᕈᐃᓂᐊᕐᓗᑎᒃ ᒐᕙᒪᒃᑯᑦ ᓴᙱᓂᖃᕈᑎᖏᓐᓂᒃ ᓴᙲᓐᓂᖃᕈᑎᖏᓐᓂᓪᓗ, ᓯᕗᓕᖅᑎ ᐄᕙ ᐋᕆᐊᒃ 
ᐅᓪᓗᒥ ᐅᖃᐅᓯᖃᖅᑲᐅᔪᖅ. 
 
“ᐱᓕᕆᐊᕆᓂᐊᖅᑕᕗᑦ ᐊᕐᕌᒎᓂᐊᖅᑐᓂᒃ ᑕᓪᓕᒪᓂᒃ ᑐᙵᕕᖃᕆᐊᓖᑦ ᑲᔪᓯᑦᓯᐊᕈᑎᒋᓯᒪᔭᑦᑎᓐᓂᒃ 
ᐱᐅᓯᕚᓪᓕᖅᓯᒍᑕᐅᓗᑎᓪᓗ ᐊᐅᓚᓂᖃᑦᓯᐊᙱᓗᐊᖅᑐᓂᒃ,” ᓯᕗᓕᖅᑎ ᐋᕆᐊᒃ ᐅᖃᖅᓯᒪᔪᖅ. 
“ᕿᒥᕐᕈᐃᓂᖅ ᐱᓕᕆᐊᑦᑎᓐᓂᒃ, ᑮᓇᐅᔭᖅᑐᕐᓂᕆᕙᑦᑕᑎᓐᓂᒃ, ᐃᖅᑲᓇᐃᔭᖅᑎᑖᕐᓂᕆᕙᑦᑕᑎᓐᓂᒃ, 
ᐅᔾᔨᖅᓱᕐᓂᕐᒥᓪᓗ ᐃᓄᐃᑦ ᐃᓕᖅᑯᓯᖏᓐᓂᒃ ᐅᑉᐱᕆᔭᖏᓐᓂᓪᓗ ᑐᑭᓯᕚᓪᓕᕈᑎᒋᓂᐊᖅᑕᕗᑦ ᓱᓕᔪᓂᒃ 
ᓯᕗᓪᓕᐅᑎᒍᒪᔭᑦᑎᓐᓂᒃ ᐋᖅᑭᑦᓯᒍᓐᓇᕐᓂᐊᕈᑦᑕ ᐱᓕᕆᐊᕆᒋᐊᖃᕐᓂᐊᖅᑕᑦᑎᓐᓂᒃ. 
 
ᕿᒥᕐᕈᐃᒋᐊᖃᕐᓂᖅ ᓇᓗᓇᐃᖅᑕᐅᓯᒪᔪᖅ ᑕᒪᑦᑕᐅᑉ ᐃᓗᐊᓂ, ᓄᓇᕗᑦ ᒐᕙᒪᒃᑯᖏᑕ ᑕᑯᔪᒪᔭᖏᑦ 
ᓯᕗᓪᓕᐅᑎᒍᒪᔭᖏᓪᓗ ᐊᕐᕌᒎᓂᐊᖅᑐᓂᒃ ᑕᓪᓕᒪᓂᒃ. ‘ᖃᓄᒃᑲᓐᓂᖅ’ ᐱᓕᕆᐊᖅ ᐊᑐᐊᒐᐅᓂᐊᖅᑐᖅ 
ᓇᓗᓇᐃᔭᖅᓯᒪᔪᓄᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓄᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᒐᕙᒪᒃᑯᑦ 
ᑕᑯᔪᒪᔭᖏᓐᓂᒃ ᓇᓗᓇᐃᖅᓯᓯᒪᒍᒪᓪᓗᑎᒃ ᓄᓇᕗᒻᒥᐅᓕᒫᑦ ᐃᓅᔾᔪᑎᑦᓴᖏᑦ ᐊᑐᐃᓐᓇᐅᑦᓯᐊᕈᓐᓇᖁᓪᓗᒋᑦ. 
 
ᒫᓐᓇᒥᑦ ᐋᒃᑑᐸᒧᑦ, ᓄᓇᕗᒻᒥᐅᓕᒫᑦ ᐃᓚᐅᖃᑕᐅᒍᓐᓇᓂᐊᖅᑐᑦ ᖃᓄᑐᐃᓐᓇᖅ, ᐃᓚᒋᔭᐅᓪᓗᑎᒃ 
ᖃᕆᓴᐅᔭᒃᑯᑦ ᑭᒡᓕᓯᓂᐊᕈᑎᒃᑯᑦ, ᐅᖓᓯᑦᑐᒥᒃ ᐊᑭᖃᙱᑦᑐᒃᑯᑦ ᐅᖄᓚᐅᑎᒃᑯᑦ, ᓄᓇᕗᓕᒫᒥᓗ ᓈᓚᐅᑎᒃᑯᑦ 
ᐅᖄᓚᑎᑦᓯᖃᑦᑕᓂᒃᑯᑦ. ᓄᐊᑦ ᔅᑲᐃ ᖃᐅᔨᒪᔨᑕᐃᑦ (North Sky Consulting) ᐱᒋᐊᓛᖅᑐᑦ 
ᖃᐅᔨᓴᐃᓂᕐᒥᓂᒃ ᒐᕙᒪᒃᑯᑦ ᖃᓄᐃᓕᐅᕈᑎᒋᓯᒪᔭᖏᓐᓂᒃ ᔫᓂᒥ, ᐳᓚᕋᖃᑦᑕᕐᓗᑎᓪᓗ ᓄᓇᓕᓕᒫᓄᑦ 
ᐅᓪᓗᒐᓚᓐᓂᒃ ᑲᑎᒪᖃᑎᖃᖃᑦᑕᕐᓗᑎᓪᓗ ᑎᒥᐅᔪᓂᒃ ᑭᒃᑯᑐᐃᓐᓇᕐᓂᓪᓗ, ᐊᒻᒪᓗ ᑭᒃᑯᓕᒫᓂᒃ 
ᑲᑎᒪᑎᑦᓯᖃᑦᑕᕐᓗᑎᒃ ᐊᑐᓂᑦ ᓄᓇᓕᓐᓂ. ᕿᒥᕐᕈᐃᓂᕐᒧᑦ ᓇᓗᓇᐃᖅᓯᒍᑎᒥᒃ ᒐᕙᒪᒃᑯᓐᓄᑦ 
ᓇᐃᓈᖅᓯᒪᓗᑎᒃ ᖃᐅᔨᔭᐅᔪᑦ ᕿᒥᕐᕈᐃᓚᐅᖅᑎᓪᓗᒋᑦ ᑐᓂᔭᐅᓛᖅᑐᖅ ᒪᓕᒐᓕᐅᖅᑎᓕᒫᓄᑦ ᐋᒃᑑᐸ 1, 
2009. 
 
ᓄᐊᑦ ᔅᑲᐃ ᖃᐅᔨᒪᔨᑕᐃᑦ (North Sky Consulting) ᓂᕈᐊᖅᑕᐅᓚᐅᖅᑐᑦ ᒐᕙᒪᒃᑯᓐᓄᑦ ᑭᒃᑯᑐᐃᓐᓇᐃᑦ 
ᓵᖓᓐᓂ ᐊᑭᑦᑐᕋᐅᑎᑎᑦᓯᓚᐅᖅᑐᑎᒃ ᐃᐳᕈᒥ. ᒐᕙᒪᒃᑯᑦ ᐱᓕᕆᔨᑖᕈᒪᓚᐅᕐᖓᑕ ᓯᓚᑖᓃᖔᖅᑐᓂᒃ, 
ᖃᐅᔨᒪᓂᖃᖅᑐᓂᒃ ᓄᓇᕗᒻᒥᒃ ᐅᑭᐅᖅᑕᖅᑐᒥᓪᓗ, ᕿᒥᕐᕈᐃᒍᓐᓇᕐᓗᑎᒃ ᐃᒻᒥᒃᑰᖓᓗᑎᒃ ᓄᓇᕗᑦ 
ᒐᕙᒪᒃᑯᖏᓐᓂᒃ. 
 
ᐱᓕᕆᖃᑎᒌᑦ ᓯᕗᓕᖅᑎᖃᕐᓂᐊᖅᑐᑦ ᐱᐅᔅ ᒪᒃᑖᓄᑦᒥᒃ, ᒪᑭᑕᑦᓯᐊᖅᑐᒥᒃ ᓇᒻᒥᓂᖃᖅᑎᐅᓪᓗᓂ 
ᓂᕈᐊᖅᑕᐅᓯᒪᓚᐅᕐᓂᑯ ᓯᕗᓕᖅᑎᐅᓪᓗᓂ ᔫᑳᓐᒥ ᒥᓂᔅᑕᒋᔭᐅᓪᓗᓂᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
ᐱᓕᕆᖃᑎᒌᓐᓂᐊᖅᑐᑦ ᖃᐅᔨᒪᓂᖃᑦᓯᐊᖅᑐᑦ ᒐᕙᒪᒃᑯᑦ ᐊᐅᓚᓂᖏᓐᓂᒃ, ᒐᕙᒪᒃᑯᓐᓂ 
ᐊᑐᐊᒐᓕᐅᖅᐸᓪᓕᐊᓂᕐᒧᑦ, ᑭᒃᑯᑐᐃᓐᓇᕐᓂᓪᓗ ᑐᓴᕆᐊᕐᕕᖃᖃᑦᑕᓂᕐᒧᑦ ᓇᓗᓇᐃᖅᑕᐅᓯᒪᓪᓗᒍ 
ᑲᔪᓯᑦᓯᐊᕈᑕᐅᒍᓐᓇᕐᓂᖓ. 
 

Communications 2009-33-C 



Communications 2009-33-C 

ᐱᓕᕆᖃᑎᒌᑦ ᐃᓚᒋᔭᖃᕐᓂᐊᖅᑐᑦ ᓄᓇᕗᒻᒦᙶᖅᑐᓂᒃ. ᐃᓚᒋᔭᐅᔪᑦ ᖃᐅᔨᒪᓂᖃᑦᓯᐊᖅᑐᑦ 
ᐅᑭᐅᖅᑕᖅᑐᓗᑦᑖᒥ ᐱᓕᕆᐊᖃᖅᓯᒪᓂᒃᑯᑦ ᖃᐅᔨᒪᔨᑕᐅᓂᕐᒧᑦ ᐊᖏᔪᖅᑲᐅᑎᐅᖃᑕᐅᓯᒪᓪᓗᑎᓪᓗ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂ. ᖃᖓᑦᑕᐅᑎᓕᒫᑦ ᑐᔪᕐᒥᔾᔪᑎᓕᒫᓪᓗ ᐋᖅᑭᑦᑕᐅᖃᑦᑕᕐᓂᐊᖅᑐᑦ 
ᐃᓂᑦᓴᓕᐅᖅᑕᐅᖃᑦᑕᕐᓗᑎᓪᓗ ᑕᒫᓂ ᓄᓇᕗᒻᒥ ᓇᒻᒥᓂᖃᖅᑎᐅᔪᓄᑦ. 
 
“ᕿᒥᕐᕈᓇᑦᓯᐊᕆᐊᖃᕋᑦᑕ, ᐅᔾᔨᖅᑐᑦᓯᐊᕐᓗᑕ ᓇᒦᓕᕐᓂᑎᓐᓂᒃ ᓇᒧᙵᕈᒪᒻᒪᖔᑦᑕᓗ,” ᓯᕗᓕᖅᑎ ᐋᕆᐊᒃ 
ᐅᖃᖅᓯᒪᔪᖅ. “ᐊᑲᐅᓂᖅᐹᖑᒻᒪᑦ ᓇᓗᓇᐃᖅᓯᓯᒪᒐᓱᐊᕐᓗᓂ ᐱᓕᕆᐊᖃᕆᐊᖃᕐᓂᕗᑦ ᓯᕗᓂᑦᓴᖃᑦᓯᐊᓂᕐᒧᑦ 
ᓄᓇᕗᒻᒥ ᐱᐅᔫᖁᓪᓗᒍ.” 
“ᐊᔭᐅᖅᑐᕆᐊᖅᑕᒃᑲ ᓄᓇᕗᒻᒥᐅᑦ ᐃᓚᐅᖃᑕᐅᖁᓪᓗᒋᑦ ᐱᓕᕆᐊᒧᑦ ᐱᓕᕆᑦᓯᐊᕈᓐᓇᕋᑦᑕ 
ᑲᑐᔾᔨᖃᑎᒌᓐᓂᒃᑯᑦ,” ᐅᖃᖅᓯᒪᒻᒥᔪᖅ. 
 
ᓄᐊᑦ ᔅᑲᐃ ᖃᐅᔨᒪᔨᑕᐃᑦ (North Sky Consulting) ᐊᓪᓚᕝᕕᑖᖅᓯᒪᓕᖅᑐᑦ ᐃᖃᓗᓐᓂ. ᐅᓪᓗᖅᓯᐅᑎᖏᑦ 
ᓄᓇᓕᓐᓂ ᑐᓴᕆᐊᕐᕕᖃᖃᑦᑕᓛᕐᓂᖏᓐᓄᑦ ᓴᖅᑭᖅᑕᐅᓂᐊᖅᑐᑦ ᒫᓐᓇᕈᓗᒃ. ᓄᓇᓕᓐᓂ 
ᑐᓴᕆᐊᕐᕕᖃᕆᐊᓛᖅᑐᑦ ᔫᓂᐅᑉ ᐱᒋᐊᙵᕐᓂᖓᓂ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᖄᓚᒍᓐᓇᖅᑐᑎᑦ ᐅᑯᓄᖓ: 
ᔮᔅᒦᓇ ᐱᐸ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 
ᓄᓇᕗᑦ ᒐᕙᒪᖓ 
(867) 975-5059 
 
ᐱᐅᔅ ᒪᒃᑖᓄᑦ 
ᐱᓕᕆᔨᓄᑦ ᓯᕗᓕᖅᑎ 
ᓄᐊᑦ ᔅᑲᐃ ᖃᐅᔨᒪᔨᑕᐃᑦ 
North Sky Consulting 
(867)334-9001 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 
 


